
					Gwirwyd y dudalen hon
	
Fel rheibus a gwancus gwn, 

A bwriad i ladd y Barwn; 

Gwylio wnaent nes y gwelen' o 

Mewn tabar yn myn'd heibio 

O'r llwyn, i Drefaldwyn fawr, 

Fel ynad a gwiw flaenawr, 

I gu weinyddu' n addas 

Ei swydd gerth, geinferth heb gas 

Yn y llys, hysbys fu'i hynt 

Ddiweddaf, rywfodd iddynt. 

Och! ysywaeth, daeth y dydd 

I'r prydferth, fawrnerth farnydd, 

Ar ei farch, yn llawn parch pur, 

Drwy wiwglod yn dra eglur, 

Ddyfod, Ow! syndod yw sôn, 

I lanerch ei elynion. 

Rhuthro dan wthio wnaethynt, 

Llu'r fall, heb pall, o bob pwynt, 

In genawon egniol, 

Fel hen eirth o'i flaen a'i ol,

 Rho'es y gâd frathiad drwy fron 

Yr anwyl farnwr union. 



Gwedi hyn heb ronyn braw, 

Y diawliaid olchai'u dwyław 

Yn ei waed, mewn drwg nwydau, 

Oh'r creulon, gigyddion gau! 



Ow! y Barwn pybyrwedd,— y gwron 

A garai dangnefedd, 

Gwanar uchelaf Gwynedd, 

Dien bôr, ro'ed yn y bedd, 



Cyrchwyd pan gwelwyd y gwall 

Fanerog fyddin arall, 

O wisgi gawri gwrol, 

Da drwy nerth, a didroi'n ol; 

I lwyr ddinystrio yn lân 

Y dieflig wylliaid aflan.

